
שנה 4, גליון 16, )103(

שׁבַתָּ קודֶֹשׁ פרְַּשׁתַ ויַרֵָּא, שׁנְתַ תשפ"ג לפִרְָט קטָןָ, איִז דֶער ראֹשׁ 
איִנדְֶערְפרְִי  יע"א.  ווִיליְאַמסְבְוּרּגְ  איִן  געֶווֶען  שׁלְיִטָ"א  ישְׁיִבהָ 
ישְׁיִבהָ  ראֹשׁ  דֶער  האָט  רבַאָּ'  'קיִדוּשּׁאָ  ביַּים  דַאווֶענעֶן  נאָכְ'ן 
'ספִוּרֵּי  הקַדָושֹׁ  ספֵרֶ  איִן  שׁיִעורּ  דֶעם  געֶווֶען  ממַשְׁיִךְ  שׁלְיִטָ"א 

מעַשֲיִׂותֹ', מעַשֲהֶׂ יג, דִי מעַשֲהֶׂ פוןּ דִי זיִבןְּ בעֶּטלְעֶרְס.

אֵיידֶער דֶער רֶבִּי הָאט אָנְגֶעהוֹיבְּן דֶערְצֵיילְן דִי הֵיילִיגֶע מַעֲשִׂיוֹת הָאט 
דֶער רֶבִּי גֶעזָאגְט )חַיֵי מוֹהֲרַ"ן, סִימָן קנא, וְעַיֵין בְּהַקְדָּמַת סֵפֶר סִפּוּרֵי מַעֲשִׂיוֹת(: "אַזוֹי וִוי 
אִיר הֶערְט שׁוֹין נִישְׁט אוֹיס מַיינֶע תּוֹרוֹת, וֶועל אִיךְ אָנְהֵייבְּן דֶערְצֵיילְן 
מַעֲשִׂיוֹת". נָאךְ הָאט דֶער הֵיילִיגֶער רֶבִּי גֶעזָאגְט )מַעֲשֶׂה יא, מִבֶּן מֶלֶךְ וּבֶּן שִׁפְחָה 
הָאט  קַבָּלָה,  רֶעדְן פוּן  וֶועלְן  פְלֶעגְט  מֶען  וֶוען  "פַארְצַייטְנְס  שֶׁנִתְחַלְפוּ(: 

מֶען גֶערֶעדְט פוּן דִי מַעֲשִׂיוֹת!"

דֶער רֶבִּי הָאט גֶעזָאגְט )סוֹף פוּן דִי מַעֲשֶׂה(, אַלֶע מַעֲשִׂיוֹת פוּן דֶעם סֵפֶר זֶענֶען 
גְרוֹיסֶע סוֹדוֹת הַתּוֹרָה, אָבֶּער דִי מַעֲשֶׂה אִיז זֵייעֶר זֵייעֶר גְרוֹיסֶע סוֹדוֹת 
אִיז פוּל  עֶס  וֶועלְט,  דֶער  חָכְמוֹת פוּן  אַלֶע  דֶעם  אִין  לִיגְט  עֶס  הַתּוֹרָה, 
מִיט מוּסָר אוּן תּוֹרוֹת, אוּן אַז מֶען לֶערְנְט דִי מַעֲשֶׂה קֶען מֶען וֶוערְן אַ 
רֶבִּי גֶעזָאגְט )סוֹף פוּן דִי מַעֲשֶׂה(, אַז מָשִׁיחַ  גְרוֹיסֶער צַדִיק. אוֹיךְ הָאט דֶער 

וֶועט זָאגְן פְּשַׁט אִין דִי מַעֲשֶׂה פוּן דִי זִיבְּן בֶּעטְלֶערְס.

מַעֲשֶׂה  דִי  לֶערְנֶען  צוּ  הִילְף  אֵייבֶּערְשְׁטְנְ'ס  מִיטְ'ן  פְּרוּבִּירְן  וֶועלְן  מִיר 
לוֹיט וִוי מוֹהֲרָא"שׁ הָאט אוּנְז גֶעלֶערְנְט אָפְּצוּלֶערְנֶען דִי מַעֲשִׂיוֹת אוֹיף 
לְעוּבְדָא וּלְמַעֲשֶׂה, אַרוֹיס צוּ נֶעמֶען דֶערְפוּן עֵצוֹת אוּן חִיזוּק וִוי אַזוֹי צוּ 

דִינֶען דֶעם אֵייבֶּערְשְׁטְן.

איִן קורְּצןְ פוןּ פרְִיערֶ
גֶעדַארְפְט  הָאט  מֶען  אַז  גֶעוֶוען  אַמָאל  אִיז  עֶס  דֶערְצֵיילְט,  רֶבִּי  דֶער 
אַנְטְלוֹיפְן פוּן אַ מְדִינָה, בִּשְׁעַת מֶען אִיז אַנְטְלָאפְן אִיז פַארְלוֹירְן גֶעוָוארְן 
אִין אַ וַואלְד צְוֵויי קְלֵיינֶע קִינְדֶער, אַ אִינְגְל אוּן אַ מֵיידְל פוּן פִיר פִינְף 
זֵיי גֶעשְׁרִיגְן אוּן  עֶסְן, הָאבְּן  קַיין  נִישְׁט גֶעהַאט  קִינְדֶער הָאבְּן  דִי  יָאר, 

גֶעוֵויינְט צוּם אֵייבֶּערְשְׁטְן.

הָאט דֶער אֵייבֶּערְשְׁטֶער רַחְמָנוּת גֶעהַאט אוֹיף זֵיי אוּן גֶעשִׁיקְט אַ בְּלִינְדֶער 
בֶּעטְלֶער, עֶר הָאט זֵיי גֶעגֶעבְּן בְּרוֹיט, דִי קִינְדֶער הָאבְּן גֶעבֶּעטְן פוּנֶעם 
בֶּעטְלֶער אַז זֵיי וִוילְן מִיט גֵיין מִיט אִים, הָאט דֶער בֶּעטְלֶער גֶעזָאגְט אַז 
עֶר וִויל זֵיי נִישְׁט מִיט נֶעמֶען, עֶר הָאט זֵיי גֶעבֶּענְטְשְׁט אַז זֵיי זָאלְן זוֹכֶה 
בְּרוֹיט אוּן  אַבִּיסְל  גֶעלָאזְט  אִיבֶּער  הָאט  עֶר  אִים,  וִוי  אַזוֹי  זַיין  זַיין צוּ 
הָאבְּן  זִיךְ אוֹיסְגֶעלָאזְט  בְּרוֹיט הָאט  דִי  וֶוען  זֵיי.  גֶעגַאנְגֶען פוּן  אַוֶועק 
אֵייבֶּערְשְׁטְן, הָאט דֶער  גֶעשְׁרִיגְן צוּם  גֶעוֵויינְט אוּן  וִוידֶער  קִינְדֶער  דִי 

אֵייבֶּערְשְׁטֶער זֵיי נָאכְאַמָאל גֶעשִׁיקְט אַ בֶּעטְלֶער.

זִיבְּן מָאל, יֶעדֶעס מָאל אִיז  אַזוֹי הָאט זִיךְ דִי מַעֲשֶׂה אִיבֶּער גֶע'חַזֶרְ'ט 
וָואס  אֵיינֶער  אַ טוֹיבֶּער,  בְּלִינְדֶער,  אַ  בֶּעטְלֶער;  אַנְדֶערֶע  אַן  גֶעקוּמֶען 

שְׁטָאמְפְּלְט זַיינֶע רֵייד, מִיט אַ קְרוּמֶע הַאלְז, מִיט אַ הוֹיקֶער, אָן הֶענְט 
אוּן אָן פִיס.

גֶעוֶוען  אִיז  עֶס  וִוי  אוֹיס  זֶעט  מַעֲשֶׂה  דִי  לֶערְנְט  מֶען  וֶוען  אָנְהֵייבּ  אִין 
הֵיילִיגֶער  דֶער  אָבֶּער  בֶּעטְלֶערְס,  זִיבְּן  מֶענְטְשְׁן,  בַּאזוּנְדֶערֶע  זִיבְּן 
רַבּוֹ  דַעַת  עַל  אָדָם עוֹמֵד  "'אֵין  גֶעזָאגְט:  הָאט  לִבְרָכָה  זִכְרוֹנוֹ  נָתָן  רֶבִּי 
זִיבְּן  אַלֶע  דִי  אַז  אִיךְ  זֶע  יֶעצְט  ה:(,  זָרָה  )עֲבוֹדָה  שָׁנָה'  אַרְבָּעִים  אַחַר  אֶלָא 
בֶּעטְלֶערְס זֶענֶען אֵיין מֶענְטְשׁ, דָאס אִיז דֶער הֵיילִיגֶער רֶבִּי אַלֵיינְס, דִי 
חִינוֹת' צוּ וָואס דֶער רֶבִּי הָאט זוֹכֶה גֶעוֶוען".  זִיבְּן זַאכְן זֶענֶען דִי 'זִיבְּן בְּ
יֶעדֶעס מָאל אִיז דֶער רֶבִּי גֶעקוּמֶען פַארְשְׁטֶעלְט אִין אַ צְוֵוייטֶע סָארְט 

פַארְשְׁטֶעלַאכְטְס, אִין אַ צְוֵוייטֶע סָארְט מַדְרֵיגָה.

דֶערְנָאךְ הָאט זִיךְ דָאס בְּרוֹיט וִוידֶער אוֹיסְגֶעלָאזְט, הָאבְּן זֵיי זִיךְ גֶעמַאכְט 
גְרוֹיסֶע טָארְבֶּעס אוּן צוּזַאמֶען מִיט אַנְדֶערֶע בֶּעטְלֶערְס אַרוּמְגֶעגַאנְגֶען 
נָאךְ גֶעלְט. אֵיינְמָאל אִיז גֶעוֶוען אַ גְרוֹיסֶער יְרִיד אִין אַ גְרוֹיסֶע שְׁטָאט 
זֶענֶען אַלֶע בֶּעטְלֶערְס - אוֹיךְ דִי צְוֵויי קִינְדֶער - אַהִין גֶעגַאנְגֶען, הָאט 
מֶען דָארְט אָנְגֶעהוֹיבְּן שְׁמוּעֶסְן אַז מֶען זָאל מְשַׁדֵךְ זַיין דִי צְוֵויי קִינְדֶער, 
וִוי נָאר מֶען הָאט אָנְגֶעהוֹיבְּן רֶעדְן דֶערְפוּן אִיז דֶער שִׁידוּךְ גֶעשְׁלָאסְן 
גֶעוָוארְן. מֶען הָאט שׁוֹין גֶעוָואלְט מַאכְן דִי חֲתוּנָה, אָבֶּער עֶס אִיז דָא 
נִישְׁט  דָאךְ  הָאבְּן  זֵיי  חֲתוּנָה,  זֵיי  מֶען  מַאכְט  אַזוֹי  וִוי  פְּרָאבְּלֶעם,  אֵיין 
זֵיי זִיךְ מְיַשֵּׁב גֶעוֶוען, בַּאלְד וֶועט דֶער קֶענִיג מַאכְן  קַיין גֶעלְט. הָאבְּן 
אַ סְעוּדָה לְכָבוֹד זַיין 'יוֹם הוּלֶּדֶת' וֶועלְן אַלֶע בֶּעטְלֶערְס אַהִין גֵיין אוּן 
בֶּעטְן פוּנֶעם קֶענִיג פְלֵיישׁ אוּן בְּרוֹיט, וֶועט מֶען הָאבְּן אוֹיף דִי חֲתוּנָה.

דֶערְציֵילטְ דֶער היֵיליִגעֶר רבֶיִּ ווַייטעֶר:
עטְלֶערְס גִיגַאנְגֶען אוֹיף דִי מִינִינֶעס. זֶענֶען אַלֶע בֶּ

לְכָבוֹד דֶעם יוֹם  אַ סְעוּדָה  אִידִישׁ:  הַיינְטִיגְן  מֵיינְט לוֹיטְ'ן   – 'מִינִינֶעס' 
הוּלֶּדֶת.

ן נָאךְ פַארְנוּמֶען וָואס  רוֹיט, אוּן זֵיי הָאבְּ עטְן פְלֵיישׁ אוּן בְּ ן זִיךְ אוֹיסְגִיבֶּ אוּן הָאבְּ

ן פוּן דֶער סְעוּדָה, פְלֵיישׁ אוּן קוֹילִיטְשׁ. אוּן זֶענֶען גִיגַאנְגֶען, אוּן  לִיבְּ סֶע אִיז גִיבְּ

ן. אַ גְרוֹיסְן גְרוּבּ, וָואס סֶע זָאל אִין אִיהם קֶענֶען אַרַיין  ן זִיךְ אוֹיסְגִיגְרָאבְּ הָאבְּ

רוּטֶעס, אוּן מִיט עֶרְד  ן אִיהם צוּגִידֶעקְט מִיט פְּ ן. אוּן זֵיי הָאבְּ הוּנְדֶערְט מֶענְטְשְׁ

אוּן מִיט מִיסְט.

'פְּרוּטֶעס' – מֵיינְט לוֹיטְ'ן הַיינְטִיגְן אִידִישׁ: צְוַוייגְן.

ן דָארְט גִימַאכְט חַתוּנָה דִי  אוּן זֵיי זֶענֶען אַהִין אַלֶע אַרַיין גִיגַאנְגֶען. אוּן זֵיי הָאבְּ

ה, אוּן זֵיי זֶענֶען דָארְט זֵייעֶר זֵייעֶר  טֶעלְט אַ חוּפָּ ן זֵיי גִישְׁ קִינְדֶער, אוּן זֵיי הָאבְּ

לָה זֶענֶען אוֹיךְ זֵייעֶר פְרֵיילֶעךְ גִיוֶוען. פְרֵיילֶעךְ גִיוֶוען, אוּן דִי חָתְן כַּ

דַארְפְן  מִיר  וָואס  זַאךְ,  וִויכְטִיגֶע  מוֹרָא'דִיגֶע  אַ  רֶבִּי  דֶער  זָאגְט  יֶעצְט 
וִויסְן:



רַךְ  ם יִתְבָּ ן צוּ דֶערְמַאנֶען, דִי חַסָדִים וָואס הַשֵׁ לָה אָנְגִיהוֹיבְּ ן זִיךְ חָתְן כַּ הָאבְּ

ן צוּ  ן אָנְגִיהוֹיבְּ הָאט מִיט זֵיי גִיטָאן, אַז זֵיי זֶענֶען גִיוֶוען אִין וַואלְד. אוּן זֵיי הָאבְּ

עטְלֶער,  טְן בֶּ ענְקְט, וִוי נֶעמְט מֶען דָא דֶעם עֶרְשְׁ ן זֵייעֶר גִיבֶּ וֵויינֶען, אוּן הָאבְּ

רוֹיט אִין וַואלְד. רַאכְט בְּ לִינְדְן, וָואס עֶר הָאט אוּנְז גִיבְּ דֶעם בְּ

מעֶן ווֵיינטְ אוןּ ווֵיינטְ...
אַ  וֶוען  גֶעוֶוענְלִיךְ  נִישְׁט.  הָאבְּן  מֶענְטְשְׁן  רוֹב  וָואס  זַאךְ  אַ  אִיז  דָאס 
מֶענְטְשׁ אִיז אִין אַ צָרָה, שְׁרֵייט עֶר אוּן בֶּעט דֶעם אֵייבֶּערְשְׁטְן אוֹיף זַיין 
גְלַייךְ דֶעם חֶסֶד  זַיין יְשׁוּעָה, פַארְגֶעסְט עֶר  וִוי נָאר עֶר בַּאקוּמְט  צָרָה, 
אַ  זֶעט,  מֶען  וִוי  אַזוֹי  אִים.  מִיט  גֶעטוּן  הָאט  אֵייבֶּערְשְׁטֶער  דֶער  וָואס 
בָּחוּר דַארְף אַ שִׁידוּךְ, עֶר וֵויינְט אוּן וֵויינְט צוּם אֵייבֶּערְשְׁטְן אַז עֶר זָאל 
שׁוֹין גֶעהָאלְפְן וֶוערְן אוּן טְרֶעפְן זַיין שִׁידוּךְ, נָאךְ דִי חֲתוּנָה וֵויינְט עֶר 
וַוייטֶער אַז עֶר הָאט נָאכְנִישְׁט קַיין קִינְדֶער, וֶוען עֶר הָאט שׁוֹין אַ קִינְד 
וֵויינְט עֶר וַוייטֶער אַז דֶער אֵייבֶּערְשְׁטֶער זָאל אִים הֶעלְפְן עֶר זָאל הָאבְּן 

אַן אֵייגֶענֶעם הוֹיז, אַזוֹי גֵייט עֶס מֶען וֵויינְט אוּן וֵויינְט אָן אוֹיפְהֶער.

אַ  מִיט  אוֹיסְגֶעשְׁטֶעלְט  אַזוֹי  סְפֶּעצִיעֶל  אֵייבֶּערְשְׁטֶער  דֶער  הָאט  דָאס 
דַארְפְן  שְׁטֶענְדִיג  זָאל  מֶענְטְשׁ  דֶער  כְּדֵי  חֶסֶד,  אוּן  חָכְמָה  מוֹרָא'דִיגֶע 
דֶער  אַז  עֶר  מַאכְט  דֶערְפַאר  אִים,  צוּ  וֶוענְדְן  זִיךְ  אִים אוּן  צוּקוּמֶען צוּ 

מֶענְטְשׁ זָאל שְׁטֶענְדִיג הָאבְּן אוֹיף וָואס צוּ בֶּעטְן. 

דֶער  וָואס  חֲסָדִים  אַלְטֶע  דִי  אוֹיךְ  גֶעדֶענְקְן  אָבֶּער  דַארְף  מֶען 
הָאבּ  אִיךְ  הַשֵׁם  בָּרוּךְ  מִיר,  פַאר  גֶעטוּן  אַלְץ  שׁוֹין  הָאט  אֵייבֶּערְשְׁטֶער 
גֶעטְרָאפְן אַ שִׁידוּךְ, בָּרוּךְ הַשֵׁם אִיךְ הָאבּ אַ וַוייבּ, בָּרוּךְ הַשֵׁם אִיךְ הָאבּ 

קִינְדֶער, בָּרוּךְ הַשֵׁם אִיךְ הָאבּ פַּרְנָסָה, אוּן אַזוֹי וַוייטֶער.

אנָהְיֵיבןְּ מיִט 'תוּדָֹה והְודָֹאהָ'
אִינְדֶערְפְרִי וֶוען מֶען שְׁטֵייט אוֹיף אִינְדֶערְפְרִי, מֶען גֵייט אַרוֹיס אַבִּיסְל 
זִיךְ מִתְבּוֹדֵד זַיין, קוּמְט גְלַייךְ אַרַיין אִין קָאפּ: 'וָואס פֶעלְט מִיר? עֶס 
פֶעלְט מִיר אַפָּאר דָאלֶער, אִיךְ דַארְף הַיינְט בַּאצָאלְן מַיין קְרֶעדִיט קַארְד 
בִּיל', 'אִיךְ דַארְף הָאבְּן אַ גְרוֹיסֶע נֵס מִיט דָאס אוּן יֶענְץ', 'וָואס וֶועט 
זַיין מִיט מַיין דִירָה?' 'וָואס וֶועט זַיין מִיט מַיינֶע קִינְדֶער?' 'וָואס וֶועט 
זַיין מִיט מַיין וַוייבּ?' פַארְוָואס זָאלְסְטוּ זִיךְ נִישְׁט קוֹדֶם דֶערְמַאנֶען דִי 

אַלֶע חֲסָדִים פוּנֶעם אֵייבֶּערְשְׁטְן?!

מוֹהֲרָא"שׁ זְכוּתוֹ יָגֵן עָלֵינוּ שְׁרַייבְּט: יֶעדֶעס מָאל וֶוען אַ מֶענְטְשׁ גֵייט 
אֵייבֶּערְשְׁטְן,  זִיךְ אוֹיסְגִיסְן דָאס הַארְץ צוּם  וִויל  עֶר  זַיין,  מִתְבּוֹדֵד  זִיךְ 
אָנְהֵייבְּן מִיט 'תּוֹדָה וְהוֹדָאָה'; צוּם עֶרְשְׁט דַאנְק דֶעם  דַארְף עֶר קוֹדֶם 
אֵייבֶּערְשְׁטְן, דֶערְמַאן זִיךְ עֶפֶּעס אַ צָרָה וָואס דוּ הָאסְט אַמָאל גֶעהַאט 

אוּן דוּ בִּיסְט אַרוֹיס גֶעקְרָאכְן דֶערְפוּן.

דָאס זֶענֶען גֶעוֶוען דִי הֵיילִיגֶע פָּאר-פָאלְק, דִי חָתָן כַּלָה, וֶוען זֵיי זֶענֶען 
דֶערְמַאנֶען  אָנְגֶעהוֹיבְּן  זִיךְ  זֵיי  הָאבְּן  זֵייעֶר חֲתוּנָה  בַּיי  פְרֵיילִיךְ  גֶעוֶוען 
אַלֶע פְרִיעֶרְדִיגֶע חֲסָדִים וָואס דֶער אֵייבֶּערְשְׁטֶער הָאט מִיט זֵיי גֶעטוּן.

ּ ייְשַׁרֶ כחַֹּ אזַ איִךְ האָבּ אַ ווַייב
דוּ  אוֹיף,  שְׁטֵייסְט  דוּ  וֶוען  אִינְדֶערְפְרִי  טָאג  יֶעדְן  זָאגְט,  מוֹהֲרָא"שׁ 
דַאנְק  אֵייבֶּערְשְׁטְן,  מִיטְ'ן  מִתְבּוֹדֵד  אַבִּיסְל  זִיךְ  זַיי  אֲנִי,  מוֹדֶה  זָאגְסְט 
חֲתוּנָה  הָאבּ  אִיךְ  אַז  אֵייבֶּערְשְׁטֶער  חַ  כֹּ "יְיַשֶׁר  אֵייבֶּערְשְׁטְן:  דֶעם 
גֶעהַאט, אִיךְ דַאנְק דִיךְ אֵייבֶּערְשְׁטֶער אַז אִיךְ הָאבּ אַ וַוייבּ, אִיךְ דַאנְק 
יֶעדֶער  קִינְדֶער",  הָאבּ  אִיךְ  שְׁטוּבּ,  אַ  הָאבּ  אִיךְ  אַז  אֵייבֶּערְשְׁטֶער  דִיךְ 
וָואס  אֵיינֶער  הַאלְט,  עֶר  וואוּ  דָארְט  אֵייבֶּערְשְׁטְן  דֶעם  דַאנְקְט  אֵיינֶער 

הָאט שׁוֹין אוֹיךְ אֵיינִיקְלֶעךְ דַאנְקְט אוֹיךְ פַאר זַיינֶע אֵיינִיקְלֶעךְ: "יְיַשֶׁר 
חַ אֵייבֶּערְשְׁטֶער פַאר מַיינֶע אֵיינִיקְלֶעךְ". כֹּ

אַסַאךְ מָאל פַארְגֶעס אִיךְ צוּ דַאנְקֶען דֶעם אֵייבֶּערְשְׁטְן אוֹיף דֶעם פְּרַט, 
אַ  וואוֹינְט  עֶס  וואוּ  אַ הוֹיז  דִירָה,  מַיין  נֶעבְּן  גֵיי דוּרְךְ  אִיךְ  וֶוען  אָבֶּער 
וַוייז אִיךְ פַאר מַיינֶע  יְשִׁיבָה,  בָּחוּר וָואס הָאט גֶעלֶערְנְט מִיט מִיר אִין 
קִינְדֶער: "זֶעסְט דֶעם בָּחוּר פוּן צְוֵויי אוּן פֶערְצִיג יָאר אַלְט? עֶר הָאט 
זִיךְ  עֶס קוּמְט  יְשִׁיבָה,  אִין  כִּתָּה  אֵיין  אִין  מִיר  מִיט  גֶעלֶערְנְט צוּזַאמֶען 
מִיר גָארְנִישְׁט מֶער פוּן יֶענֶעם, אִיךְ בִּין נִישְׁט מֶער גֶעלוּנְגֶען פוּן אִים, 
אִין כִּתָּה זֶענֶען מִיר גֶעוֶוען דִי זֶעלְבֶּע גֶעלוּנְגֶען, נָאר דֶער אֵייבֶּערְשְׁטֶער 
וֶוען  גֶעהַאט",  חֲתוּנָה  יָא  הָאבּ  אִיךְ  אַז  נֵס  אַ  מִיר  מִיט  גֶעמַאכְט  הָאט 
דִי  נָאכְאַמָאל  זִיךְ  אִיךְ  דֶערְמַאן  הוֹיז  בָּחוּרְ'ס  דֶעם  אַרִיבֶּער  גֵיי  אִיךְ 
חֲסָדִים פוּנֶעם אֵייבֶּערְשְׁטְן אַז אִיךְ הָאבּ חֲתוּנָה גֶעהַאט, אִיךְ דַאנְק דֶעם 
אֵייבֶּערְשְׁטְן: "אִיךְ דַאנְק דִיךְ אֵייבֶּערְשְׁטֶער אַז אִיךְ הָאבּ אַ שְׁטוּבּ, יְיַשֶׁר 

חַ אֵייבֶּערְשְׁטֶער!" כֹּ

אנָהְיֵיבןְּ מיִט עפֶעֶּס גוטּסְ
עֶס אִיז זֵייעֶר וִויכְטִיג פַאר מֶען הֵייבְּט אָן בֶּעטְן דֶעם אֵייבֶּערְשְׁטְן אוֹיף 
אוֹיף  אֵייבֶּערְשְׁטְן'  דֶעם  'דַאנְקֶען  מִיט  אָנְהֵייבְּן  קוֹדֶם  מֶען  זָאל  נֵס,  אַ 
וָואס מֶען הָאט יָא. מֶען רֶעדְט נִישְׁט דָא פוּן דֶעם נוֹשֵׂא וָואס אֵיינֶער פוּן 
דִי מַשְׁפִּיעִים אִין בְּרֶסְלֶב הָאט אוֹיסְגֶעלֶערְנְט אַז מֶען זָאל דַאנְקֶען דֶעם 
וֶוען דֶער דָאקְטֶער זָאגְט  אֵייבֶּערְשְׁטְן אוֹיף יֶעדֶע צָרָה, צוּם בֵּיישְׁפִּיל, 
"מֶען הָאט גֶעטְרָאפְן בַּיי דִיר – רַחֲמָנָא לִצְלָן – יֶענֶע מַחֲלָה", זָאלְסְטוּ 
יֶעצְט פַאר אֵיין שָׁעָה דַאנְקֶען דֶעם אֵייבֶּערְשְׁטְן אַז דוּ הָאסְט בַּאקוּמֶען 
מֶען  דַארְף  צָרָה  אַ  אוֹיף  גֶעלֶערְנְט  אוּנְז  הָאט  מוֹהֲרָא"שׁ  מַחֲלָה,  יֶענֶע 
אֵייבֶּערְשְׁטְן  דֶעם  בֶּעט  מֶען  בֶּעפָאר  אָבֶּער  אֵייבֶּערְשְׁטְן,  דֶעם  בֶּעטְן 
אֵייבֶּערְשְׁטֶער  דֶער  וָואס  גוּטְס  עֶפֶּעס  מִיט  אָנְהֵייבְּן  קוֹדֶם  מֶען  דַארְף 

הָאט אַמָאל גֶעטוּן מִיט דִיר.

יְשׁוּעָה,  אַ  עֶפֶּעס  אוֹיף  בֶּעט  אִיךְ  נֵס,  אַ  דַארְף  אִיךְ  וָואס  מָאל  יֶעדֶעס 
הֵייבּ אִיךְ צוּם עֶרְשְׁט אָן צוּ דַאנְקֶען דֶעם אֵייבֶּערְשְׁטְן אוֹיף זַיינֶע חֲסָדִים 
אַז  פַארְיָאר  גֶעמֵיינְט  שׁוֹין  הָאבּ  אִיךְ  מִיר,  מִיט  גֶעטוּן  הָאט  עֶר  וָואס 
עֶס אִיז עֶק וֶועלְט, אִיךְ הָאבּ שׁוֹין גֶעמֵיינְט פַאר צְוֵויי יָאר אַז עֶס אִיז 
עֶק וֶועלְט, אֶפְשָׁר גֵייט מֶען מִיר שׁוֹין אַיינְזֶעצְן אִין תְּפִיסָה... אוּן דֶער 
עֶרְשְׁט  צוּם  אִיךְ  דַאנְק  אַלֶעס,  פוּן  גֶעהָאלְפְן  מִיר  הָאט  אֵייבֶּערְשְׁטֶער 

דֶעם אֵייבֶּערְשְׁטְן אוֹיף דֶעם, דֶערְנָאךְ בֶּעט אִיךְ אוֹיף וַוייטֶער.

ייְשַׁרֶ כחַֹּ אזַ איִךְ האָבּ אויֹגןְ!
עֶס אִיז דָא אַזוֹיפִיל זַאכְן אוֹיף וָואס צוּ דַאנְקֶען דֶעם אֵייבֶּערְשְׁטְן, בָּרוּךְ 
אַ  בַּאוֶועגְן.  זִיךְ  קֶען  אִיךְ  גֵיי,  אִיךְ  אִיךְ קוּם,  שְׁטֵיי,  אִיךְ  זֶע,  אִיךְ  הַשֵׁם 
דַארְף  מֶען  אַז  זָאגְן  מִיר  צוּ  גֶעקוּמֶען  צוּרִיק  לַאנְג  נִישְׁט  אִיז  מִשְׁפָּחָה 
אַרוֹיס נֶעמֶען אַן אוֹיג פוּן אֵיינֶע פוּן זֵייעֶרֶע קִינְדֶער לֹא עָלֵינוּ, עֶס פַאלְט 
חַ אֵייבֶּערְשְׁטֶער אַז אִיךְ הָאבּ  נִישְׁט בֵּיי פַאר אַ מֶענְטְשׁ צוּ זָאגְן: "יְיַשֶׁר כֹּ

אוֹיגְן! מַיינֶע קִינְדֶער הָאבְּן אוֹיגְן!"

מֶענְטְשְׁן זֶענֶען פַארְנוּמֶען זִיךְ אָפְּרֶעדְן, 'אִיךְ הָאבּ צוּטוּן מִיט אַ שָׁכֵן', 
אִיךְ הָאבּ צוּטוּן מִיט מַיין טַאטֶע', מֶען טְרַאכְט אָבֶּער נִישְׁט אַרַיין, וָואס 
זוּכְסְטוּ זִיךְ אָפְּצוּרֶעדְן? דוּ הָאסְט אַזוֹיפִיל גוּטְס! הָאסְט אוֹיגְן, אוֹיעֶרְן, 

אַ מוֹיל, הֶענְט אוּן פִיס.

מעֶנטְשְׁןְ זוכּןְ פרְָּאבלְּעֶמעֶן
וָואס צוּ  נִישְׁט אוֹיף  אֲפִילוּ  עֶר  וֵוייסְט  אַלֶעס  הָאט  מֶענְטְשׁ  אַ  וִוילַאנְג 
צוּ  גוּט  שׁוֹין  וֵוייסְן  דִי  פְּרָאבְּלֶעמֶען  אַרִיבֶּער  גֵייעֶן  וָואס  דִי  דַאנְקֶען, 

ב



דַאנְקֶען אוֹיף וָואס זֵיי הָאבְּן יָא. אַ אִינְגֶערְמַאן שְׁרַייבְּט מִיר דִי וָואךְ אַז 
אֵיינֶער פוּן זַיינֶע קִינְדֶער לַיידְט פוּן דֶעם אַז זַיינֶע הָאר פַאלְן אַרוֹיס, עֶר 
קֶען פַארְלִירְן זַיינֶע פֵּיאוֹת הַשֵׁם יִשְׁמְרֵינוּ, אוּן עֶר שְׁרַייבְּט מִיר אַז עֶר 
הָאט נָאךְ אַ זַאךְ וָואס אִיז נָאךְ עֶרְגֶער פוּן דִי צָרָה זֶעלְבְּסְט, אַז יֶעדֶער 
זָאגְט אִים אַנְדֶערֶע עֵצוֹת וָואס צוּ טוּן, אֵיינֶער זָאגְט דָאס קִינְד זָאל עֶסְן 
קוּמְט  קְרֶענְק  גַאנְצֶע  דִי  מֵייעֶרְן?!  "וָואס  זָאגְט,  צְוֵוייטֶער  אַ  מֵייעֶרְן, 
דָאךְ נָאר פוּן דֶעם!" אֵיינֶער זָאגְט עֶס קוּמְט פוּן עֶסְן צוּפִיל מִילְכִיגְס, 
אֵיינֶער  פְלֵיישִׁיגְס...  צוּפִיל  עֶסְן  פוּן  קוּמְט  עֶס  אַז  זָאגְט  צְוֵוייטֶער  אַ 
זָאגְט עֶס קוּמְט פוּן טְרִינְקֶען קַאוֶוע אוּן אַ צְוֵוייטֶער זָאגְט עֶס קוּמְט פוּן 
צוּקֶער, אַזוֹי גֵייט עֶס אַהִין אוּן צוּרִיק, יֶעדֶער זָאגְט עֶפֶּעס אַנְדֶערְשׁ, עֶר 
פְרֶעגְט מִיר וָואס צוּ טוּן; אוּן אִין דִי זֶעלְבֶּע צַייט זֶענֶען דָא מֶענְטְשְׁן 
וָואס זוּכְן פְּרָאבְּלֶעמֶען, דַאנְק דֶעם אֵייבֶּערְשְׁטְן אַז דוּ הָאסְט אַ שְׁטוּבּ, 

הָאסְט אַ וַוייבּ אוּן קִינְדֶער.

אויֹף יעֶדְן קעֶן מעֶן טרְֶעפןְ חסֶרְונֹותֹ
אִיז  וָואס  אַהִין",  אִיז  וַוייבּ  "מַיין  אוּן  אַהֶער",  אִיז  וַוייבּ  מַיין  "אָבֶּער 
מִיט דִיר? דוּ זוּכְסְט פְּרָאבְּלֶעמֶען?! אוֹיף יֶעדְן מֶענְטְשׁ קֶען מֶען טְרֶעפְן 
יַבְנְאֵל,  אִין  מוֹהֲרָא"שׁ  בַּיי  גֶעגֶעסְן  אַמָאל  הָאבּ  אִיךְ  פְּרָאבְּלֶעמֶען! 
אֵיינֶער  הָאט  גְּדוֹלִים,  דִי  פוּן  אֵיינֶער  פוּן  גֶערֶעדְט  דָארְט  מֶען  הָאט 
הָאט  נִישְׁט,  טוֹיג  עֶר  אַז  גָּדוֹל  דֶעם  אוֹיף  זָאגְט  מֶען  אַז  אָנְגֶערוּפְן  זִיךְ 
מוֹהֲרָא"שׁ גֶעעֶנְטְפֶערְט: "טְרֶעף מִיר אֵיין גָּדוֹל פוּנֶעם פְרִיעֶרְדִיגְן דוֹר 
וָואס מֶען קֶען נִישְׁט טְרֶעפְן אוֹיף אִים אַ חִסָרוֹן!" אוֹיף יֶעדְן מֶענְטְשׁ - 
אוֹיבּ מֶען זוּכְט - וֶועט מֶען טְרֶעפְן אַ חִסָרוֹן, אַז דוּ שְׁטֵייסְט אוּן זוּכְסְט 
אוֹיף דַיין וַוייבּ אַ חִסָרוֹן אִיז עֶס דַיין פְּרָאבְּלֶעם! זוּךְ דִי חֶסֶד, זוּךְ וואוּ 

דוּ קֶענְסְט דַאנְקֶען דֶעם אֵייבֶּערְשְׁטְן.

דֶערְציֵילטְ דֶער היֵיליִגעֶר רבֶיִּ ווַייטעֶר:
עטְלֶער, דֶערְוַוייל רוּפְט עֶר זִיךְ  לִינְדְן בֶּ ענְקְט, נָאךְ דֶעם בְּ ן אַזוֹי גִיבֶּ וִוי זֵיי הָאבְּ

ין דָא. אָן, אִיךְ בִּ

אֵייבֶּערְשְׁטְן,  חֲסָדִים פוּנֶעם  דִי  דֶערְמַאנְט  זִיךְ  הָאבְּן  כַּלָה  חָתָן  דִי  וֶוען 
וִוי עֶר הָאט רַחְמָנוּת גֶעהַאט אוֹיף זֵיי אוּן גֶעשִׁיקְט דִי בֶּעטְלֶערְס, הָאבְּן 
עֶרְשְׁטְן  דֶעם  דָא  מֶען  נֶעמְט  "וִוי  בֶּענְקֶען:  אוּן  וֵויינֶען  אָנְגֶעהוֹיבְּן  זֵיי 
בֶּעטְלֶער, דֶעם בְּלִינְדְן, וָואס עֶר הָאט אוּנְז גִיבְּרַאכְט בְּרוֹיט אִין וַואלְד", 
אוּן וִוי נָאר זֵיי הָאבְּן אַזוֹי גֶעבֶּענְקְט נָאךְ אִים, רוּפְט עֶר זִיךְ אָן: "אִיךְ 

בִּין דָא!"

מעֶן שׁפְיִּרְט אזַאַ דורְּשׁטְיִגקְיֵיט
זִיךְ  זֵיי  בְּלִינְדֶער בֶּעטְלֶער דָא, פַארְוָואס הָאבְּן  לִכְאוֹרָה אוֹיבּ אִיז דֶער 

גֶעבֶּענְקְט נָאךְ אִים, עֶר אִיז דָאךְ דָא?!

אַזוֹי  גֶעוֶוען  זֶענֶען  זֵיי  וָואס  צַייט  דִי  צוּ  גֶעבֶּענְקְט  זִיךְ  הָאבְּן  זֵיי  נָאר 
מְקוּרָב  וֶוערְט  מֶען  וֶוען  הֵייסְט  דָאס  בֶּעטְלֶערְס!  דִי  פַאר  הוּנְגֶערִיג 
צוּם רֶבִּי'ן, מֶען שְׁפִּירְט אַזַא דוּרְשְׁטִיגְקֵייט, אַזַא הוּנְגֶער, מֶען פְרֵיידְט 
צַייט  דִי  מִיט  אָבֶּער  רֶבִּי'ן,  הֶערְט פוּן  מֶען  וָואס  וָוארְט  יֶעדֶעס  זִיךְ צוּ 
וֶוערְט אַלֶעס אַלְט, מֶען שְׁפִּירְט וִוי מֶען וֶוערְט שׁוֹין נֶערְוֶועז צוּ הֶערְן 
גֶעבֶּענְקְט,  זֵיי  הָאבְּן  דֶעם  צוּ  נָאכְאַמָאל;  אוּן  נָאכְאַמָאל  וֶוערְטֶער  דִי 
"וִוי אַזוֹי קֶענֶען מִיר הַיינְט אוֹיךְ זַיין אַזוֹי וִוי דֶעמָאלְט, אוּן שְׁפִּירְן וִוי 
מִיר קֶענֶען נִישְׁט אָן דִי בֶּעטְלֶערְס?" אוּן צוּ דֶעם דַארְפְן מִיר זִיךְ כְּסֵדֶר 
בֶּענְקֶען, מִיר דַארְפְן בֶּעטְן דֶעם אֵייבֶּערְשְׁטְן מִיר זָאלְן נִישְׁט וֶוערְן אַלְט, 

מִיר זָאלְן אַלְץ זַיין פְרִישׁ, מִיר זָאלְן בְּלַייבְּן פְרִישֶׁע מְקוּרָבִים.

דֶער  וָואס  חֲסָדִים  דִי  דֶערְמַאנֶען  אָנְגֶעהוֹיבְּן  זִיךְ  הָאבְּן  כַּלָה  חָתָן  דִי 
אֵייבֶּערְשְׁטֶער הָאט גֶעטוּן מִיט זֵיי, וִוי זֵיי זֶענֶען גֶעוֶוען אִין וַואלְד, אוּן 
עֶס אִיז גֶעקוּמֶען צוּ זֵיי אַ בֶּעטְלֶער, אוּן זֵיי גֶעגֶעבְּן אַסַאךְ חִיזוּק, הָאבְּן 
זֵיי אָנְגֶעהוֹיבְּן אַזוֹי צוּ בֶּענְקֶען "וִוי אַזוֹי קֶענֶען מִיר הַיינְט אוֹיךְ זַיין אַזוֹי 

וִוי דֶעמָאלְט, אוּן שְׁפִּירְן וִוי מִיר קֶענֶען נִישְׁט אָן דִי בֶּעטְלֶערְס?"

דָאס דַארְפְן מִיר כְּסֵדֶר בֶּעטְן דֶעם אֵייבֶּערְשְׁטְן: "רִבּוֹנוֹ שֶׁל עוֹלָם אִיךְ 
גֶעדֶענְק וֶוען אִיךְ בִּין מְקוּרָב גֶעוָוארְן צוּם רֶבִּי'ן, בִּין אִיךְ גֶעוֶוען אַזוֹי 
אַזוֹי  זִיךְ  אִיךְ  הָאבּ  חִיזוּק,  סַאךְ  אַזוֹי  גֶעדַארְפְט  הָאבּ  אִיךְ  צֶעבְּרָאכְן, 
מְחַיֶה גֶעוֶוען מִיטְ'ן בֶּעטְלֶער, מִיטְ'ן רֶבִּי'ן, וִוי קֶען אִיךְ נָאךְ יֶעצְט זוֹכֶה 
זַיין צוּ דֶעם, אִיךְ זָאל זִיךְ נָאכְאַלְץ מְחַיֶה זַיין מִיטְ'ן רֶבִּי'ן, זִיךְ מְחַיֶה זַיין 
מִיט אַ וָוארְט פוּן רֶבִּי'ן, אִיךְ זָאל חַס וְשָׁלוֹם נִישְׁט נֶערְוֶועז וֶוערְן וֶוען 

מֶען רֶעדְט פוּן רֶבִּי'ן".

ווֶער ווֶערְט נעֶרְווֶעז פוןּ דִי דרְָשׁותֹ?
אַ בָּחוּר זָאגְט מִיר לֶעצְטְנְס: ראֹשׁ יְשִׁיבָה, אִיךְ וֵוייס נִישְׁט וָואס עֶס גֵייט 
פָאר מִיט מִיר, דִי דְרָשׁוֹת הֵייבְּן מִיר אָן צוּ נֶערְוֶועז מַאכְן, אִיךְ טְרַאכְט 
'פוּן וָואס וֶועט מֶען שׁוֹין רֶעדְן? פוּן לֶערְנֶען מִשְׁנַיוֹת, פוּן מַעֲבִיר סֶדְרָה 
זַיין יֶעדְן טָאג אַבִּיסְל, זוּנְטָאג בִּיז שֵׁנִי, מָאנְטָאג בִּיז שְׁלִישִׁי, דִינְסְטָאג 
בִּיז רְבִיעִי אוּן אַזוֹי וַוייטֶער, פוּן שָׁלוֹם בַּיִת, זִיךְ הִיטְן פוּן חוֹבוֹת', אִיךְ 
וֶוער שׁוֹין נֶערְוֶועז פוּן דֶעם, דֶער בָּחוּר שְׁרֵייט: "וָואס טוּ אִיךְ דָא? אִיךְ 
וִויל נִישְׁט אַוֶועק גֵיין פוּן רֶבִּי'ן! אִיךְ וִויל בְּלַייבְּן בַּיים רֶבִּי'ן!" דָאס 
הָאבְּן דִי חָתָן כַּלָה גֶעטוּן, זֵיי הָאבְּן זִיךְ זֵייעֶר גֶעבֶּענְקְט צוּ דִי צַייט וָואס 

זֵיי הָאבְּן גֶעדַארְפְט דִי בֶּעטְלֶערְס, דֶעם הֵיילִיגְן רֶבִּי'ן.

מֶען זֶעט אַן אִינְטֶערֶעסַאנְטֶע זַאךְ, אֵיינֶער וָואס זָאגְט יֶעדְן טָאג מִשְׁנַיוֹת, 
דַארְף יֶעדְן טָאג פְרִישֶׁע חִיזוּק צוּ זָאגְן מִשְׁנַיוֹת, אֵיינֶער וָואס הָאט יֶעצְט 
חַיֵי  פַּרְשַׁת  זוּנְטָאג  קוּמֶענְדִיגְן  ]דֶעם  יְרוּשַׁלְמִי  תַּלְמוּד  גֶעוֶוען  מְסַיֵים 
שָׂרָה הָאט מֶען מְסַיֵים גֶעוֶוען גַאנְץ תַּלְמוּד יְרוּשַׁלְמִי[, וִויל אֵיינֶער זָאל 

אִים זָאגְן: "הֵייבּ נָאכְאַמָאל אָן תַּלְמוּד יְרוּשַׁלְמִי".

וָואס הָאט אוֹיפְגֶעהֶערְט  אֵיינֶער  דִי דְרָשׁוֹת?  נֶערְוֶועז פוּן  וֶוערְט  וֶוער 
וַוייבּ,  זַיין  וִוילַאנְג אַ מֶענְטְשׁ אִיז מְכַבֵּד  זָאגְן מִשְׁנַיוֹת וְכוּ'. אַזוֹי אוֹיךְ 
אַוֶועק  נִישְׁט  עֶר לוֹיפְט  אַרָאפּ,  עֶס  עֶר  שְׁלִינְגְט  בְּלָאזְט  וַוייבּ  זַיין  וֶוען 
צוּרִיק  נָאכְאַמָאל  קֶען  עֶר  אַזוֹי  וִוי  וֶועג  אַ  זוּכְט  עֶר  נָאר  חֲבֵרִים,  צוּ 
אוֹיפְבּוֹיעֶן דִי לִיבְּשַׁאפְט אִין שְׁטוּבּ, וִויל הֶערְן נָאכְאַמָאל אוּן נָאכְאַמָאל 
חִיזוּק אוֹיף שָׁלוֹם בַּיִת, וֶוען מֶען הֶערְט אוֹיף אַרְבֶּעטְן אוֹיף שָׁלוֹם בַּיִת, 
וֶוערְט מֶען נֶערְוֶועז וֶוען מֶען רֶעדְט דֶערְפוּן, אַזוֹי וִוי אִיךְ וֶוער נֶערְוֶועז 
וֶוען אִיךְ הֶער מֶענְטְשְׁן זֶענֶען פַארְקָאכְט, מֶען רֶעדְט אוּן שְׁמוּעֶסְט פוּן 
נַארִישְׁקֵייטְן, אַזוֹי וֶוערְט עֶר נֶערְוֶועז וֶוען מֶען רֶעדְט פוּן רֶבִּינְ'ס עֵצוֹת.

אלַטְ טאָר מעֶן ניִשׁטְ זיַין
מֶען  טָאר  "אַלְט  נא(:  סִימָן  הָרַ"ן,  )שִׂיחוֹת  גֶעזָאגְט  הָאט  רֶבִּי  הֵיילִיגֶער  דֶער 
נִישְׁט זַיין; עֶס אִיז נִישְׁט גוּט צוּ זַיין אַן אַלְטֶער חָסִיד, אַן אַלְטֶער צַדִיק, 
זִיךְ  אוּן  אוֹיפְפְרִישְׁן  שְׁטֶענְדִיג  זִיךְ  דַארְף  מֶען  גוּט".  נִישְׁט  אִיז  אַלְט 
בַּאנֵייעֶן: 'הַיינְט אִיז מַיין עֶרְשְׁטֶע מָאל וָואס אִיךְ לֵייג תְּפִילִין!' 'הַיינְט 
הֵיכַל  הַמֶדְרָשׁ  בֵּית  אַ  אִין  אַרַיין  אִיךְ קוּם  וָואס  עֶרְשְׁטֶע מָאל  מַיין  אִיז 

הַקוֹדֶשׁ!'

)לִיקוּטֵי מוֹהֲרַ"ן, חֵלֶק א', סִימָן סב(: "כִּי עִקַּר כָּל  נָאךְ זָאגְט דֶער הֵיילִיגֶער רֶבִּי 
צַדִיק  צוּם  קוּמְט  מֶען  וֶוען  שְׁלֵימוּת  עִיקָר  דֶער  הַתְחָלָה",  הֵן  הַדְּבָרִים 
אִיז זִיךְ כְּסֵדֶר בַּאנֵייעֶן. וֶוען מֶען קוּמְט צוּם צַדִיק זָאל מֶען טְרַאכְטְן: 
נִישְׁט דָא  נֵייעֶ מְקוּרָב, כְּאִילוּ אִיךְ בִּין נָאךְ קֵיינְמָאל  אַ  'אִיךְ בִּין יֶעצְט 

ג



גֶעוֶוען; יֶעצְט אִיז מַיין עֶרְשְׁטֶע מָאל וָואס אִיךְ קוּם צוּם צַדִיק', אִיךְ בִּין 
זִיךְ מְחַיֶ' מִיט דִי שִׁיעוּרִים, מִיט דִי סְפָרִים, אִיךְ וֶוער נִישְׁט נֶערְוֶועז פוּן 
בַּנַחַל:  אֲשֶׁר  אִין  מָאל  צֶענְדְלִיגֶער  שְׁרַייבְּט  מוֹהֲרָא"שׁ  וָואס  שׁוּרָה  דִי 
נָאכְאַמָאל  לֶערְנֶען  אִיבֶּער  עֶס  וִויל  אִיךְ  תְּפִילִין",  "לֵייג  שַׁבָּת",  "הִיט 

אוּן נָאכְאַמָאל.

אַ ניֵיעֶ גלִּוּיּ - רֶעדְן צוםּ איֵיבעֶּרְשׁטְןְ!
פְרִישֶׁע  אַ  מִיט  דָאס טוּן  מֶען  דַארְף  הִתְבּוֹדְדוּת  מַאכְט  מֶען  וֶוען  אוֹיךְ 
הַתְחָלָה כְּאִילוּ 'הַיינְט אִיז מַיין עֶרְשְׁטֶע מָאל וָואס אִיךְ הֶער אַז עֶס אִיז 
דָא אַזַא זַאךְ פוּן רֶעדְן צוּם אֵייבֶּערְשְׁטְן אוּן שְׁמוּעֶסְן מִיטְ'ן אֵייבֶּערְשְׁטְן, 
אַן  זַיין  וִויל  אִיךְ  "רִבּוֹנוֹ שֶׁל עוֹלָם  אֵייבֶּערְשְׁטְן:  זָאגְן פַארְ'ן  מֶען קֶען 
עֶרְלִיכֶער אִיד", "רִבּוֹנוֹ שֶׁל עוֹלָם אִיךְ וִויל לֶעבְּן מִיט דִיר", "רִבּוֹנוֹ שֶׁל 
עוֹלָם אִיךְ וִויל אוֹיךְ זַיין אַ צַדִיק, אִיךְ וִויל זִיךְ אוֹיךְ בֶּענְקֶען צוּ דִיר", אַ 

נֵייעֶ גִּלּוּי אִיךְ קֶען רֶעדְן צוּם אֵייבֶּערְשְׁטְן!'

אַ חַבֶרְ'טֶע - וָואס אִיז שְׁטִילֶערְהֵייט מְקוּרָב צוּם רֶבִּי'ן - הָאט דֶערְצֵיילְט 
זִי גֶעפָארְן מִיט אִיר טַאטֶע אוֹיפְ'ן  פַאר מַיין וַוייבּ תִּחְיֶ', אֵיינְמָאל אִיז 
אִיר  צוּ  אָנְגֶערוּפְן  זִיךְ  זִיךְ  הָאט  טְרֶעפִיק,  לַאנְגֶע  גֶעוֶוען  אִיז  עֶס  וֶועג, 
אשֶׁעפֶער הֶעלְף  טַאטֶע: "לָאמִיר בֶּעטְן דֶעם אֵייבֶּערְשְׁטְן: 'הֵיילִיגֶער בַּ
דִי טְרֶעפִיק זִיךְ זִיךְ עֶפֶענֶען'", דֶער טַאטֶע אִיז גֶעוָוארְן הִיסְטֶערִישׁ וִוילְד 
נִסִים  אוֹיף  בֶּעטְן  דֶען  קֶען  מֶען  מוֹיל,  דַיין  קְלַאפּ  "נוּ!  גֶעזָאגְט:  אוּן 
אַז דִי וֶועלְט זָאל זִיךְ אִיבֶּער דְרֵייעֶן? זַייט דִי חוּרְבָּן בֵּית הַמִּקְדָּשׁ אִיז 
גָארְנִישְׁט דָא אוֹיסֶער שַׁחֲרִית, מִנְחָה אוּן מַעֲרִיב! מֶען קֶען נִישְׁט סְתַּם 
אַזוֹי רֶעדְן צוּם אֵייבֶּערְשְׁטְן!" עֶר אִיז אַן עֶרְלִיכֶער אִיד, עֶר שְׁטֵייט אוֹיף 
יֶעדְן טָאג פִיר אַזֵייגֶער, עֶר לֶערְנְט שִׁיעוּרִים מִיט חַבְרוּתוֹת, אָבֶּער עֶס 
פֶעלְט אִים דֶער רֶבִּי, עֶר וֵוייסְט נִישְׁט אַז עֶס אִיז דָא אַזַא זַאךְ פוּן רֶעדְן 
צוּם אֵייבֶּערְשְׁטְן, פַארְקֶערְט עֶר מֵיינְט נָאךְ אַז מֶען טָאר נִישְׁט רֶעדְן צוּם 
אֵייבֶּערְשְׁטְן, אוּן זִיכֶער נִישְׁט אַז דִי טְרֶעפִיק זָאל זִיךְ עֶפֶענֶען... וִוידֶער 
רֶבִּי אַז מֶען קֶען רֶעדְן צוּם אֵייבֶּערְשְׁטְן,  וֵוייסְט פוּן דֶער  דִי טָאכְטֶער 
פַאר דֶעם אַלֵיינְס הָאט שׁוֹין גֶעלוֹינְט צוּ קוּמֶען צוּם רֶבִּי'ן אִיךְ זָאל הֶערְן 

פוּן דֶעם נֵייעֶם גִּלּוּי אַז מֶען קֶען רֶעדְן צוּם אֵייבֶּערְשְׁטְן.

וֶוען מֶען קוּמְט צוּם צַדִיק דַארְף מֶען טְרַאכְטְן: יֶעצְט אִיז מַיין עֶרְשְׁטֶע 
מָאל וָואס אִיךְ קוּם צוּם צַדִיק, הַיינְט אִיז מַיין עֶרְשְׁטֶע מָאל וָואס אִיךְ 
הֶער אַ נֵייעֶ זַאךְ אַז 'שָׁלוֹם בַּיִת אִיז עֲבוֹדַת הַשֵׁם', אוּן 'מֶען זָאל רֶעדְן 
דֶערוֹיף:  אֵייבֶּערְשְׁטְן  דֶעם  בֶּעטְן  קֶען  'מֶען  אוּן  אִינְדֶערְהֵיים',  שֵׁיין 
"רִבּוֹנוֹ שֶׁל עוֹלָם אִיךְ וִויל רֶעדְן שֵׁיין אִינְדֶערְהֵיים", "הֶעלְף מִיר אַז עֶס 

זָאל מִיר גָארְנִישְׁט אָנְגֵיין אִינְדֶערְהֵיים"'.

אַ מעַשֲהֶׂ פוןּ תפְּלִהָ
עֶר  תְּפִלָה;  פוּן  מַעֲשֶׂה  אַ  דֶערְצֵיילְט  וָואךְ  דִי  מִיר  הָאט  אִינְגֶערְמַאן  אַ 
הֶערְט אַלְץ וִוי דֶער ראֹשׁ יְשִׁיבָה שְׁלִיטָ"א זָאגְט בַּיי דִי דְרָשׁוֹת: "וֶוען 
דַיין וַוייבּ הָאט דִיר עֶפֶּעס גֶעזָאגְט דַארְף דִיר דָאס נִישְׁט בַּאדֶערְן", אָבֶּער 
עֶר הָאט גֶעזֶען אַז בִּי אִים אַרְבֶּעט עֶס נִישְׁט, יֶעדֶעס מָאל נָאכְדֶעם וָואס 

זַיין וַוייבּ זָאגְט אִים עֶפֶּעס נֶעמְט עֶס אַ טָאג צְוֵויי בִּיז עֶר קוּמְט צוּרִיק צוּ 
זִיךְ פוּנֶעם בַּאלֵיידִיגוּנְג, עֶר מַאכְט זִיךְ אִינְדְרוֹיסְן כְּאִילוּ פְרֵיילִיךְ אָבֶּער 
לְמַעֲשֶׂה וֶוערְט אָפְּגֶעשְׁטֶעלְט דָאס גַאנְצֶע לִיבְּשַׁאפְט אִינְדֶערְהֵיים, עֶס 
נֶעמְט אִים שָׁעוֹת שָׁעוֹת זִיךְ צוּרִיק אִיבֶּער צוּ בֶּעטְן מִיט אִיר, וַוייל קוֹדֶם 
דַארְף עֶר זִיךְ אַלֵיינְס אִיבֶּער בֶּעטְן אוֹיף דֶעם זֶעלְבְּסְט אַז עֶר מַאכְט זִיךְ 

צוּטוּן פוּן אַזֶעלְכֶע נַארִישְׁקֵייטְן...

דֶער אִינְגֶערְמַאן זָאגְט מִיר, עֶר הָאט שׁוֹין גֶעהֶערְט דֶעם מָשָׁל וָואס דֶער 
ראֹשׁ יְשִׁיבָה אִיז מַסְבִּיר מִיט אַ טַאטֶע אוּן קִינְד: "וֶוען דוּ זָאגְסְט פַאר 
דַיין קְלֵיין קִינְד: 'גֵיי אַרַיין אִין בֶּעט!' אוּן דָאס קִינְד זָאגְט דִיר: 'דַאדַא 
טַאטִי!' - וֶוערְט נִישְׁט אוֹיס לִיבְּשַׁאפְט, מֶען וֶוערְט נִישְׁט בַּאלֵיידִיגְט, 
וַוייל דָאס קִינְד מֵיינְט גָארְנִישְׁט", וֶוען מַיין קִינְד זָאגְט מִיר: "טַאטִי אִיךְ 
הָאבּ דִיךְ נִישְׁט לִיבּ!" הָאבּ אִיךְ אִים נָאכְמֶער לִיבּ; אַזוֹי אִיז וֶוען אַ פְרוֹי 
אִיז אִיבֶּער גֶעשְׁטְרֶענְגְט, זִי קְרִיטִיקִירְט וְכוּ', מֵיינְט זִי אוֹיךְ גָארְנִישְׁט. 
בַּיי אִים, עֶר  גָארְנִישְׁט  אַלֶע מְשָׁלִים הֶעלְפְט עֶס  דִי  נָאכְ'ן הֶערְן  אָבֶּער 
נִיצְן  אָנְגֶעהוֹיבְּן  הָאט  עֶר  בִּיז  וְכוּ',  בַּאלֵיידִיגְט  מָאל  יֶעדֶעס  נָאךְ  וֶועט 
דִי עֵצָה פוּן רֶעדְן צוּם אֵייבֶּערְשְׁטְן, עֶר הָאט גֶעבֶּעטְן דֶעם אֵייבֶּערְשְׁטְן 
דֶערוֹיף: "רִבּוֹנוֹ שֶׁל עוֹלָם וָואס קֶען אִיךְ טוּן אַז עֶס זָאל מִיר גָארְנִישְׁט 
אָנְגֵיין אִין שְׁטוּבּ? הֶעלְף מִיר אַז אִיךְ זָאל זִיךְ נִישְׁט אוֹיפְרֶעגְן, עֶס זָאל 
מִיר גָארְנִישְׁט אָנְגֵיין וֶוען מֶען זָאגְט מִיר עֶפֶּעס", אוּן וואוּנְדֶער אִיבֶּער 
אִיז  אַלֶעס  גֶעטוֹישְׁט,  זִיךְ  הָאט  שְׁטוּבּ  אִין  לֶעבְּן  גַאנְצֶע  זַיין  וואוּנְדֶער 

פֵיין, גָארְנִישְׁט בַּאדֶערְט אִים מֶער נִישְׁט.

דִי מַעֲשֶׂה הָאט פַּאסִירְט בַּיי אַ פְרִישֶׁער מְקוּרָב, וָואס הָאט יֶעצְט צוּם 
אֵייבֶּערְשְׁטְן',  צוּם  'רֶעדְן  אוּן  בַּיִת'  'שָׁלוֹם  פוּן  גֶעהֶערְט  מָאל  עֶרְשְׁטְן 
אִיז עֶר זִיךְ מְחַיֶה אוּן לֶעבְּט מִיט דִי עֵצוֹת פוּן רֶבִּי'ן, אָבֶּער אֲפִילוּ מֶען 
בֶּענְקֶען  מֶען  דַארְף  וְכוּ'  יָאר  פוּפְצְן  צֶען  הַקוֹדֶשׁ  הֵיכַל  אִין  שׁוֹין  אִיז 
זִיךְ בַּאנֵייעֶן,  פְרִישְׁקֵייט, לָאמִיר  דִי זֶעלְבֶּע  רֶבִּי'ן מִיט  בְּלַייבְּן בַּיים  צוּ 

לָאמִיר זִיךְ מַאכְן שִׁיעוּרִים אִין רֶבִּינְ'ס סְפָרִים.

זיִךְ בעֶּנקְעֶן צוםּ רבֶיִּ'ן
מֶען דַארְף אוֹיף דֶעם אַלֵיינְס מַאכְן הִתְבּוֹדְדוּת: "רִבּוֹנוֹ שֶׁל עוֹלָם אִיךְ 
דַאנְק דִיר אַז דוּ הָאסְט מִיר דֶערְוואוּסְט פוּנֶעם רֶבִּי'ן, הֶעלְף מִיךְ אִיךְ 
אַ  מִיט  צִיוּן  רֶבִּינְ'ס  צוּם  פָארְן  זָאל  אִיךְ  נֵיי,  אוּן  פְרִישׁ  זַיין  אַלְץ  זָאל 
פְרִישְׁקֵייט, אַזוֹי וִוי אִיךְ בִּין גֶעפָארְן דָאס עֶרְשְׁטֶע מָאל". בָּרוּךְ הַשֵׁם אַז 
מִיר מַאכְן שׁוֹין פְּלֶענֶער אוֹיפְ'ן קוּמֶענְדִיגְן יָאר אִין אוּמַאן, אַז מֶען זָאל 

קֶענֶען אָנְקוּמֶען בְּשָׁלוֹם.

זִיךְ  אוּן  פְרִישׁ  הַאלְטְן  זִיךְ  זָאלְן  מִיר  הֶעלְפְן  זָאל  אֵייבֶּערְשְׁטֶער  דֶער 
פָאלְגְן  זָאלְן  מִיר  הֶעלְפְן  זָאל  אֵייבֶּערְשְׁטֶער  דֶער  רֶבִּי'ן.  צוּם  בֶּענְקֶען 

דֶעם רֶבִּי'ן, וֶועלְן מִיר הָאבְּן אַ שֵׁיינֶע לֶעבְּן, אָמֵן.

"שַׁבָּת  נִיגוּן:  דֶעם  גֶעזִינְגֶען  שְׁלִיטָ"א  יְשִׁיבָה  דֶער ראֹשׁ  נָאכְדֶעם הָאט 
רַבֵּנוּ. אַשְׁרֵינוּ אַשְׁרֵינוּ, מַה  קָדְשֵׁנוּ, מַחְמַד עֵינֵינוּ, מֵאִיר עֵינֵינוּ, בִּזְכוּת 

טוֹב חֶלְקֵנוּ, שֶׁזָּכִינוּ לְהִתְקָרֵב לְרַבֵּנוּ".

